
1. Cyflwyniad

Cyflwynwyd Bil Lles Anifeiliaid (Mewnforio Cwn, Cathod a Ffuredau) ("y Bil") yn
Nhy'r Cyffredin ar 16 Hydref 2024. Bil Aelodau Preifat yw'r Bil, a gyflwynwyd gan
Dr Danny Chambers AS ac sydd yn cael ei gefnogi gan Adran yr Amgylchedd,
Bwyd a Materion Gwledig. Mae'r Bil yn gwneud darpariaeth ar gyfer cyfyngu ar
fewnforio cwn, cathod a ffuredau yn fasnachol ac ar eu symud yn anfasnachol i
mewn i'r Deyrnas Unedig o drydydd gwledydd, ar sail lles anifeiliaid. Daeth hynty
Bil drwy Dy'r Cyffredin i ben ar 4 Gorffennaf 2025 a chynhaliwyd y Darlleniad
Cyntaf ohono yn Nhy'r Arglwyddi ar 7 Gorffennaf.

Mae angen cydsyniad deddfwriaethol gan fod y Bil yn gwneud darpariaeth
mewn perthynas a materion datganoledig i'r graddau y mae'n gymwys i Gymru,
sef lles anifeiliaid. Gosodwyd Memorandwm Cydsyniad Deddfwriaethol gerbrony
Senedd ar 21 Mai 2025. Ar 7 Gorffennaf 2025, cytunodd Pwyllgor yr Economi,
Masnach a Materion Gwledig (ETRA) ar ei adroddiad ar yr LCM. Roedd yr
adroddiad yn cynnwys dau gasgliad ac yn argymhelliad.

Gyda diolch i aelodau Pwyllgor yr Economi, Masnach a Materion Gwledig am eu
hadroddiad ar y Bil, rwyf wedi nodi fy ymateb i gasgliadau unigol ac argymhelliad
yr Adroddiad isod.

2. Ymateb i'r ddau argymhelliad

Casgliad 1
Mae'r Pwyllgor wedi dod i'r casgliad:

“‘Nid yw'r Pwyllgor wedi dod o hyd i unrhyw reswm i
wrthwynebu i'r Senedd gytuno ary Cynnig Cydsyniad
Deddfwriaethol sy'n gysylltiedig a'r LCM.”

Ymateb: Mae Llywodraeth Cymru yn nodi'r casgliad hwn.

Casgliad 2
Mae'r Pwyllgor wedi dod i'r casgliad:

"Rhaid craffu'n ofalus ar unrhyw reoliadau a wneir o dan y Bil
hwn, pe bai'n cael ei basio, er mwyn osgoi atal anifeiliaid sydd
wedi cael llawdriniaeth gyfreithlon neu sydd wedi cael eu cam-
drin ond sydd wedi'u hachub a'u hailgartrefu rhag teithio.

Ymateb: Mae Llywodraeth Cymru yn nodi'r casgliad hwn.

3. Ymatebion i'r un argymhelliad

Argymhelliad 1
Mae'r Pwyllgor yn argymell

“‘Dylai Llywodraeth Cymru hysbysu'r Pwyllgor hwn a’u holynwyr
am unrhyw fwriad i ddefnyddio’r pwerau gwneud rheoliadau a
ddarperir ar eu cyfer yny Bil."

Ymateb: Derbyn. Bydd Llywodraeth Cymru yn sicrhau bod y Pwyllgor, a'u
holynwyr, yn cael eu hysbysu am ddatblygiadau sy'n ymwneud a'r Bil a'i
weithredu, gan gynnwys unrhyw fwriad i ddefnyddio'r pwerau gwneud
rheoliadau a ddarperir ar eu cyfer ynddo. Bydd hyn yn cael ei wneud fel rhan o'n
trefniadau craffu ac adrodd arferol gyda'r Senedd.

Goblygiadau ariannol: Dim.

